
Anotatsiya. Ushbu maqolada rangli asfalt-beton qoplamalari va rangli asfalt-beton 

uchun bog’lovchini modifikatsiyalashda qo’llaniladigan polimerlar haqida ma’lumot 

berilgan.  

POLYMER MODIFIERS FOR IMPROVING PROPERTIES OF BINDING 

OF COLORED ASPHALT 

Annotation. This article provides information on polymers used in the modification 

of colored asphalt concrete coatings and binders for colored asphalt concrete. 

  Key words. Modification, inorganic additives, synthetic transparent binder, 

colored pigments. 

Ma’lumki rangli yo’l qoplamasi hozirgi kunda zamonaviy innovatsion yo’l qurilish 

materiali sifatida Yevropa mamlakatlarida keng qo’llaniladigan material hisoblanadi. 

Gʻarbiy Yevropada rangli asfalt-beton hosil qilishning ikki asosiy turi mavjud. Ularning 

deyarli barchasi bogʻlovchi turiga qarab belgilanadi. Birinchisi oddiy pigmentli, bitum 

asosidagi asfalt-betondir uning oʻzini ham shartli uchta holatda koʻriladi[1].  

Birinchi holatda oddiy anʻanaviy neft bitumiga rangli beruvchi noorganik kukunning 

maksimal kiritish orqali uning rangini faqat kunduz kuni biroz farqli qilish imkonini 

beradi bu uning tan narxini keskin oshmaydi shu bilan bira fizik-xossalari ham katta farq 

qilmaydi; 

Ikkinchi holda, tarkibida qora rangni hosil qiladigan asfaltenlarning kamaytirilgan 

miqdoriga ega bitum ishlatiladi. Qizil, yashil, koʻk asfalt-beton olish mumkin. Bunday 

bitum odatda past yopishqoqlikka ega boʻlib, asfalt-betonning yopishqoqligini keskin 

pasaytiradi. Kichik harakatlanish darajasiga (harakatlanish zichligi past) ega yoʻllar 

uchun foydalanish tavsiya etiladi. 

Uchinchi holatda, asfalten boʻlmagan va yupqa qatlamda deyarli shaffof boʻlgan 

bitum ishlatiladi. Bunday bitumlarning asosida pigmentlarni oz miqdorini qoʻshish bilan 

turli rangdagi yorqin asfalt-beton ranglarini olish mumkin. Bunday bitumlar anʼanaviy 

bitumlardan shaffofroq boʻlishiga qaramasdan, ular issiqlikka chidamliligi jihatidan 

yaxshi xususiyatga egadir. Bunday bitumlarning xususiyatlari polimer qoʻshimchalarni 

qoʻshish orqali erishiladi. Bunday bitumning hajmi amalda cheklanmagan. Ularning kam 

qoʻllanishiga sabab ishlab chiqarish texnologiyasining qimmatligi va murakkabligidadir 

[2]. Ikkinchi guruhini polimer-smolalar bilan qoʻllanilishi mumkin. Epoksid va poliuretan 

bogʻlovchilar asosidagi rangli polimer betonlar eng keng tarqalgan rangli qoplama olish 

uslubidir[3]. Qolaversa, rangli qoplamaning yorqin boʻlishi uchun rangli tabiiy tosh 

materiallarni qoʻllash muhim rol oʻynaydi, tosh materiallarining rangi va bogʻlovchi mos 

keladigan holda tanlash zarurdir. 

Avstraliyada ham rangli qoplamalar qoʻllanilgan boʻlib bunda uning bogʻlovchi 

sifatida termoreaktiv boʻlgan karbamid smolasi va qotiruvchi sifatida trietilen tetramin 

qoʻllanilgan boʻlib uning qotgandan keyin moʻrtligi yaʻni qattiqligi yuqori boʻlganligi 

uchun ham eni yuk tushganda deformatsiyalanishini oshirish uchun elastik boʻlgan 

kauchuk (avtomobil shinalar qoldigʻi) dan foydalanilgan. Bundan tashqari uning 

elastikligini oshirish uchun sanoat moyini 0.1% bogʻlovchi tarkibiga nisbatan kiritilgan. 

Uning deformatik xossalari va elastikligi yuqori boʻlgan va piyodalarning yurgandagi 

uning ezilishi yanada qulaylik yaratgan. Ammo uning bu elastikligining yuqoriligi tufayli 

avtomobil yoʻllariga tavsiya qilish nojoizdir. Bunda uning mashina shilari bilan 

tishlashishi juda yuqori boʻladi va qoplamaning yedirilishi juda jadal kechgani uchun 

faqat kam qatnovli yoʻllar uchun qoʻllanilgan. 

Polimer asosidagi rangli asfalt-betonni radiatsiyaviy taʼsirlardan himoya qilinishi 

uchun bariy sulfat tarkibiga qoʻshish kerak, qolaversa, rangli qoplamalarning oʻrni 

doimiy ravishda oʻsib boradi, chunki ular estetika masalalarini hal etishga, xavfsizlikni 

oshirishga va yoʻllarda qulaylikni oshirishga yordam beradi, rangli qoplamalar uchun 

moʻljallangan asbob-uskunalar faqat shu maqsadda ishlatilishi kerak; xodimlar maxsus 

tayyorgarlikdan oʻtishi kerak; pigmentlar va tosh materiallarining ranglari doimo bir-

biriga yaqin boʻlishi kerak. Anʼanaviy asfalt-beton uchun texnik talablar rangli polimer 

asosidagi rangli asfalt-betonning fizik-mexanik xususiyatlari uchun ham taalluqlidir[5]. 

Polimer bogʻlovchilarni tahlil qilgan holda aytish mumkinki rangli asfalt-beton 

uchun asosiy talablar boshqa yoʻl qurilishida qoʻllanilayotgan polimer bogʻlovchilar kabi 

boʻlishi, yuqori yorugʻlik oʻtkazuvchanlikka ega boʻlishi va Oʻzbekistonning quruq issiq 

iqlim sharoitlarida oʻzining xossalarini yaxshi saqlashi zarur boʻladi. 

Polimer qoʻshimchalar ekspluatatsion harorat yuqori boʻlganda yaʼni quruq issiq 

iqlim sharoitlarida bogʻlovchining qarishini sekinlashtirishi zarur boʻladi . Aks holda, 

pigmentlarning yuqori tuzilishi va kimyoviy faolligi tufayli bogʻlovchi qisqa vaqt ichida 

qariydi va keyinchalik moʻrt holatga oʻtadi. 

Bogʻlovchi va rangli materiallarning xususiyatlarini, chidamliligini oldindan bilish 

uchun va optimal polimer-modifikatorni tanlash uchun bitumning yoki boshqa 

bogʻlovchining modifikatsiyasi muammosini aniq bilish kerak . 

Oʻzgaruvchan ish sharoitlari tufayli bogʻlovchilarga va asfalt-beton xossalariga 

qoʻyiladigan talablar ham oʻzgaradi, bu yesa ularning chidamliligini (umrboqiyligini) 

oshirishni yangi usullarini izlashni talab qiladi[6,7].  

Umrboqiylikni oshishini taʻminlashning asosiy yechimi Oʻzbekistonda ham jahon 

mamlakatlarida ham turli polimer modifikatorlar hisoblanib Ular ustida turli ishlar 

amalga oshirilgan. Ular bitum tarkibida struktura hosil qilishga xizmat qiladi va uning 

ekspluatatsiyaon haroratlari intervalini kengayishiga sabab boʻladi. Ushbu yoʻnalishda 

bitum termoplastik polimer bilan, kauchuk bilan va termoelastoplast bilan modifikatsiyasi 

eng samarali hisoblanadi. 

Polimer modifikatorlarning qoʻllanilish sohasi juda ham keng boʻlib ular: -bitum 

modifikatsiyasini taʻminlash uchun SBS tipidagi (granula shaklida), bogʻlovchining 

yopishqoqligini mineral material yuzasida yaxshi yopishishini oshirish uchun sirt faol 

qoʻshimchalar, bogʻlovchining chidamliligini oshirish uchun va asfalt beton tarkibidagi 

komponentlarini yaxshilash uchun sellyuloza asosli qoʻshimchalar keng qoʻllaniladi. 

Divinilstirol termoplastik elastomer-DST, ataktik polipropilen, polietilen va turli 

sintetik kauchuklar mamlakatimiz olimlari tomonidan ham oʻrganilgan. Yoʻlbop organik 

bogʻlovchilarining sifatini yaxshilash uchun ishlatiladigan polimerlar 4 guruhga 

boʻlinadi. 

- termoelastoplastik polimerlar; 

- kauchuk tipidgi polimerlar; 

- termoplastik plastmassalar; 

-termoreaktiv plastmassalar. 

Agar jahon amaliyotida bitumni modifikatsiyalash uchun polimerlardan 

foydalanishni tahlil qilsak, bu yerda quyidagicha natija hosil boʻladi : 

- SBS (stirol-butadiyen-stirol) — umumiy jahon isteʼmolining 65% ; 

- EVA (etilvinilasetat) — 20%; 

- Stirelf (SB)-stirol va butadiyen diblok-15% (asosan Fransiyada ishlatiladi 1.4-

rasm). Ushbu polimerdan foydalanish bitumga 5-10% oltingugurt qoʻshilishi orqali 

amalga oshiriladi, ammo bu texnologiyani murakkablashtiradi va texnologik 

muammolarni keltirib chiqaradi [2].  

1.10-rasm. Jahon amaliyotida bitum modifikatorlarining qoʻllanilishi 

Stirol-butadiyen-stirol bitum modifikatorlari asosida yoʻl qoplama materiallarning 

xossalarini yaxshilashni yurtimiz olimlaridan I.I.Kasimov oʻzining ishlarida tadqiq 

qilgan[8]. 

Termoelastoplast polimerlardan foydalanishning polimer tarkibiga kiritilganda neft 

asfaltenlarning oksidlanishini kamayishiga va buning oqibatida asfalten bilan bogʻlangan 

moylarning yana bir marotaba boʻlinib taqsimlanishiga olib keladigan aks taʻsir 

xususiyati ham mavjud, yaʻni termoelastoplast bogʻlovchi tarkibiga kiritilganda undagi 

smola va asfaltenlar umumiy tarkibdagi moyni qayta boʻlishga harakat qiladi. Agarda 

bogʻlovchining miqdoriga nisbatan termoelatoplast koʻp miqdorda kiritilgan boʻlsa 

asfaltenlarni oʻrab turuvchi smola, parafin va moy yetarli boʻlmaydi va asfalten kabi 

qattiq holatga oʻta boshlaydi, bu esa bogʻlovchining strukturasining buzilishini anglatadi. 

